
Unidade 11: A Poboacién e a Organizacion do Poboamento

1. A EVOLUCION DA POBOACION EN GALICIA

Na evolucion da poboacién en Galicia durante o século XX pdédense identificar duas etapas que
tefien o ano 1950 como punto de inflexiéon. Na primeira metade de século a poboacién de Galicia
presentou unha tendencia de medre continuo e intensidade moderada, con episodios de
crecemento forte en 1931 e 1940, acadando en 1950 os 2.604.200 habitantes. A partir desta data
a desaceleracion demografica protagoniza a evolucion da poboacion galega. A primeira etapa
regresiva sitlase entre 1960 e 1970, onde tan sé a provincia de Pontevedra consegue
incrementar o seu volume demografico debido a puxanza da cidade de Vigo. Como causa
principal da regresién da poboacidén neste periodo hai que sinalar os procesos migratorios, que
recobran o fluxo anterior a Guerra Civil. Esta dinamica regresiva vaise ver mitigada a partir de
1980 debido a conxuntura econémica que freou os movementos migratorios e favoreceu o retorno
de continxentes de emigrantes. Desde 1986 a dinamica demografica continuou a tendencia
descendente cunha evolucion vexetativa negativa. Na Galicia interior, a que sufriu unha maior
emigracion co conseguinte avellentamento demografico, € onde dominan os indices de signo
negativo mais elevados, mentres que na Galicia costeira, nomeadamente no litoral das Rias
Baixas danse balances negativos débiles ou excedentes dos nacementos sobre as defunciéns, o
que reflexa o seu maior dinamismo e a sua capacidade de absorcidon de poboacion chegada
doutros lugares.

Este proceso evolutivo estivo condicionado polo balance de dous movementos demograficos que

tiveron polo comun un signo contrario: o natural e o migratorio.
1.1 O MOVEMENTO NATURAL

En Galicia durante o século XX houbo un crecemento real de signo positivo que compensou, agas
nas décadas dos 60, 70 e 90 un saldo migratorio negativo. Foi un século de profundas
transformacions nas estruturas da poboaciéon galega, con reducions tanto na taxa de natalidade
como na de mortaldade, rexistrando na actualidade valores propios dos paises que tefien

realizado a transicion demogréafica.

1.1.1 A Natalidade
Galicia a comezos do século XX presentaba unha natalidade elevada. Durante as primeiras

décadas viviu unha significativa reducién, por incidencia da emigracion sobre todo en Lugo e

Ourense. A tendencia a caida interrémpese durante os anos 20, e vaise manter estabel ate 1935.
Durante a Guerra Civil producese un descenso da natalidade. Finalizada a guerra a taxa de
natalidade viviu unha recuperacién moderada até 1945 en que se inicia un periodo de perdas que
se prolonga ate os anos 80, nesta década a natalidade situase por debaixo do 10%eo.

Nos ultimos anos a natalidade presenta un reponte nos territorios occidentais, ainda que Ourense
e Lugo contintan o declive no numero de nacementos. S6 doce concellos galegos conseguen
superar o 10%o. Sitianse na periferia das cidades occidentais, especialmente no ambito das Rias
Baixas e no Baixo Mifio.

A drastica reducion da taxa de natalidade ao longo do século XX estivo motivada por mudanzas
estruturais, tanto sociais como econdmicas vividas pola sociedade galega. Entre outras sinalar os
procesos de urbanizacion, o aumento do nivel cultural, o avellentamento, a incidencia da forte

emigracion e a promocion social e laboral da muller.

1.1.2 A Mortaldade

Galicia entra no século XX, co mantemento de altas taxas de mortaldade, condicionadas pola alta
mortaldade infantil, 161%o0, e a escasa incidencia dos avances sanitarios e hixiénicos. A partir de
1920 iniciase unha etapa de significativo descenso da mortaldade, que se estende ate 1960, ano
no que a taxa de mortaldade aparece por debaixo do 10%eo0. Entre as causas que permitiron este
descenso € preciso destacar o acceso a sanidade por parte de amplas estratos da poboacién.
Entre 1960 e 1970 a taxa continuou a sua reducién. A década dos 70, apunta unha mudanza na
tendencia. A taxa de mortaldade rexistra un incremento agas en Pontevedra que continta a
descender. A mellora da calidade asistencial, a universalizacidn da sanidade, o retorno de
emigrantes permite que nos anos 80 se rexistre un novo descenso. No entanto é unha fase
temporal pois a tendencia ate a actualidade foi de incremento, sendo significativo o caso das
provincias de Lugo e Ourense que se situan por riba do 12%o. De xeito xenérico, o indice de

mortaldade medra da costa para o interior.

1.2 SALDO VEXETATIVO

En termos vexetativos o século XX caracterizase por unha tendencia decrecente xeneralizada. Hai
que identificar dous movementos de crecemento. Un na década dos 20 motivado polo retroceso
da mortaldade. O outro periodo € o comprendido entre 1940 e 1960, que se explica pola
recuperacion das taxas de natalidade tras a guerra xunto coa imposibilidade de emigrar ate preto
de 1950. Despois desta fase continuou a tendencia decrecente. Na actualidade, dentro da
tendencia xeral, evidénciase unha dicotomia entre a Galicia occidental con saldo natural positivo e

unha Galicia oriental cun estancamento do saldo vexetativo e mesmo un decrecemento en

comarcas da Terra Cha, Quiroga, Fonsagrada. Entre 1995 e 1996 mais do 90% dos concellos
tiveron balance de signo negativo. Sé 27 concellos tiveron crecemento positivo con valores baixos.
Estes aparecen concentrados nas provincias occidentais. En Lugo e Ourense a practica totalidade
rexistraron crecemento vexetativo de signo negativo. Os indices mais negativos localizanse nas
zonas das serras orientais, A Pobra do Brollén (-15,60%), Negueira de Muhiz (-16,13%). No
entorno da Marifia, Burela rexistra saldo positivo, resultado da evolucién econémica da comarca,
por causa da implantacién do complexo Alumina-Aluminio e o desenvolvemento pesqueiro, o que
a converteu en nucleo receptor da poboacion inmigrante.

En Ourense s6 O Barco tivo crecemento vexetativo de signo positivo. O resto do territorio,
incluidas as areas mais dinamicas
economicamente e con centros urbanos de maior
e menor porte houbo balance negativo. Nos
concellos montafiosos, é onde a despoboacién e o
avellentamento son moi acusados: Chandrexa de
Queixa (-38,62%o), O Irixo (-20,80%o).

Fronte a esta realidade aparece o crecemento
moderado das provincias occidentais. Na Corufa
os concellos con saldo positivo aparecen
agrupados entorno da capital, na comarca de
Santiago e na marxe norte da ria de Arousa.

En Pontevedra, os maiores crecementos aparecen

W CONCELLOS OO MENDS DE 1.000 HAERTANTES

nas frontes maritimas das peninsulas do Salnés,
CONCELLCH COM ENTHE 1000 E 1500 HAEITARTES

do Morrazo, e no hinterland industrial de Vigo e do

Condado. O despoboamento agudizase en concellos do

interior e das zonas montafiosas con
poboacions avellentadas. No mapa aparecen

1.3 OS MOVEMENTOS MIGRATORIOS sinalados aqueles concellos con menos de
1500 habitantes.

Debemos entender os movementos migratorios

como unha clave importante na configuracion demografica pois condicionan a evolucion das

poboaciéns xunto co crecemento vexetativo.

As causas que propician estes movementos son principalmente de indole econémica. No caso

galego ao desequilibrio entre poboacion e recursos xuntouse a inexistencia dun proceso

industrializador e urbanizador durante boa parte do século XX.

A magnitude do proceso migratorio en Galicia foi tal que condicionou completamente a evolucion

demografica e econdmica do pais, influindo nos fortes desequilibrios territoriais e de efectivos

humanos que se rexistran na actualidade.

No proceso de emigracion en Galicia debemos diferenciar dous tipos de correntes. Por unha
banda aqueles fluxos migratorios que tihan como destino lugares féra de Espafia e por outra
aqueles que tifan como destino areas de Espafa. Compre sinalar tamén a mudanza
experimentada sobre todo a finais dos 80 en que Galicia deixa de ser un pais emigrante e comeza

a recibir timidamente fluxos migratorios doutros paises.

1.3.1 Movementos Internacionais

Os movementos internacionais inicidaronse a mediados do século XIX, nomeadamente con destino
a América. Mantivose activa con periodos de interrupcion ate 1950. Entre 1860 e 1910
abandonaron Galicia case medio milléon de
persoas, unha cuarta parte da poboacion
total que existia. Neste primeiro momento
emigran, principalmente, homes moi
novos, o0 50 % con idades comprendidas
entre 15 e 25 anos. Como destinos
principais aparecen paises como Cuba,
Arxentina ou Brasil.

Durante as primeiras décadas do século

XX viviuse un intenso desprazamento de

galegos con destino cara diferentes paises

latinoamericanos. A crise econdmica dos

Na segunda metade do XIX, iniciouse un éxodo de  gnog 20 e despois a Guerra Civil frearon a
poboacién que non remataria até a finais do século
XX. saida de emigrantes cara o continente

americano. En 1946 reanudouse o fluxo
oceanico que vai continuar ate a década dos 60. Na emigracion dos 50 e 60 Venezuela foi o pais
que maior fluxo recibiu, seguido de Arxentina e Brasil. Nesta nova fase, destaca o maior
protagonismo que xogou a muller nos movementos migratorios.
Na fin do fluxo americano é determinante o inicio do ciclo europeo xunto co deterioro das

economias americanas.

1.3.2 A Emigracidén a Europa

Despois da Il Guerra Mundial, as economias europeas comezaron a mostrar signos de
recuperacion, o que propiciou un incremento na demanda de man de obra nestes paises. Esta
nova realidade favoreceu a mudanza do fluxo migratorio galego cara Europa, a partir de 1960.
Este mantivose, con fases de menor intensidade e coincidentes con crises puntuais nas
economias de acollida, ate 1973. Coa recesion global o fluxo sufriu unha reducién substancial.
Continuaria na década dos 80, mais xa de xeito fébel.

A Europa emigraron principalmente varéns en idade laboral, que supuxeron o 80 % do total. Suiza
e Alemana foron os paises de destino para o 90% dos galegos que emigraron entre 1961 e 1980.
Francia, Holanda, Reino Unido ou Bélxica foron destino tamén de importantes continxentes

migratorios.
1.3.3 A Emigracién interior

Xunto ao fluxo migratorio exterior existiron movementos migratorios de menor magnitude que tifian
como destino cidades galegas ou zonas do Estado. Estes movementos acadaron maior
intensidade na segunda metade do século XX, inxeridos nos procesos de urbanizacion e
industrializaciéon do Estado e dalguns enclaves galegos. Durante o periodo 1961-1989 entre
13000 18000 galegos saian cara outras zonas do Estado cada ano.

A composicidon por sexo presenta unhas porcentaxes mais equilibradas que os movementos
migratorios internacionais. Como areas de destino salientan ate 1980, Euskadi, Barcelona, Madrid
e Asturias. Desde 1980 hai que sinalar o fluxo migratorio cara as lllas Canarias, composto por

xente nova que se vai ocupar en sectores como a construcion e a hostalaria.

2. AESTRUTURA E DISTRIBUCION DA POBOACION

A estrutura da poboacion galega sufriu durante o século XX un profundo proceso de mudanza.
Entre as consecuencias resaltamos o avellentamento poboacional que se fai especialmente grave
en amplas zonas do pais. Ao tempo, Galicia converteuse en pais receptor de inmigrantes, o que

repercute tamén nas piramide de poboacion, principalmente nas areas urbanas.

2.1 AESTRUTURA POR SEXO

Desde comezos do século XX ate a actualidade, Galicia cofieceu unha progresiva equiparacion da

proporcion entre sexos. En 1900 presentaba unha elevada disimetria a favor das mulleres en dez

puntos. A emigracidon protagonizada por homes novos, esta na orixe do grave desequilibrio na
proporcion por sexos. A esta asimetria axudaba tamén a maior duracion media da vida das
mulleres, motivada tanto por causas bioléxicas como sociais. Neste periodo, Pontevedra e Corufia
presentaban maiores diverxencias entre sexos que a media galega.

En 1960 mantense ainda a desproporcién en favor das mulleres, mais reducida a sé cinco puntos.
As causas que motivaron esta reducion atopamola na dificultade dos fluxos migratorios entre 1930
e 1950. Percibese unha tendencia ao equilibrio territorial, se ben Pontevedra e Coruha seguen
presentando maior proporcién de feminidade.

En 2005 o equilibrio entre sexos é significativamente maior, ainda que se mantén a toénica
favorabel para as mulleres entre tres e catro puntos. E preciso resaltar o caso de Lugo, onde a
proporcion de mulleres medrou desde 1960 como consecuencia do seu forte avellentamento, de
xeito que a maior esperanza de vida é decisiva. A
franxa montanosa que delimita Pontevedra e
Ourense, xunto con zonas do sudoeste ourensan
rexistran os maiores indices de feminidade. Esta
realidade reflicte unha forte emigraciéon masculina
no pasado e un forte avellentamento
demografico, o que acentia a feminizacion das
estruturas de poboacién pola lonxevidade
feminina. Pola contra, sectores da montafa
oriental luguesa, Terra Cha, e concellos da Dorsal
Meridiana na provincia corufiesa presentan unha
elevada masculinizacién. Son comarcas onde a
emigracion feminina foi maior que a masculina,
tendo como destino as cidades. Esta realidade

aparece reflectida tamén en concellos da Costa

da Morte como Laxe ou Fisterra. Motivado pola

inmigracion feminina rexistrada, o espazo urbano

Nas cidades, a emigracién de mulleres desde as
do pais presenta unha forte feminizacion das &reas rurais foi determinante na feminizacion das
estruturas de poboacion.

suas estruturas de poboacion.

2.2 A COMPOSICION POR IDADE
A poboacién galega, afectada por procesos de transformacion urbanos e intensos movementos
migratorios viu alterada ao longo do século XX a sua estrutura de poboacién, nomeadamente

naqueles aspectos relacionados cos grupos de idade. O estudo da evoluciéon da poboacién por

idades amosa un decremento substancial no conxunto galego das persoas novas, asi a
proporcion de menores de 16 anos pasou de se situar en torno ao 40% no comezo do século XX,
a superar apenas o 10% no momento actual. De xeito inverso incrementouse o grupo de persoas
maiores que de supor entre 0 5 e 0 7% en 1900, superan na actualidade o0 20% de media e chega
ao 30% nas comarcas orientais.

A maior estabilidade atopamola nos grupos de idade central, a xente adulta. Se ben é preciso
salientar mudanzas na variacion interna, en 1900 e 1960 eran maioria os menores de 40, na
actualidade a maioria aparece representada por aqueles que superan os 40 e mesmo os 50 anos.
Territorialmente, Lugo e Ourense destacan por presentar os trazos poboacionais mais
avellentados. Pola contra, a franxa occidental presenta un maior peso dos grupos de idade mais
nova, destacando neste grupo de idade a zona de Pontevedra.

Nun 57,5 % dos concellos galegos a franxa de idade de menores de dezaseis anos representa
menos do dez por cento. Correspéndese coa Galicia mais rural e en retroceso social e
demografico. Abarca a totalidade dos municipios de Lugo e Ourense, con excepcion das capitais e
algunhas vilas, e aquelas areas das provincias da Coruia e Pontevedra localizadas no espazo
montafioso da Dorsal Meridiana.

No estremo oposto estan as areas con poboacion mais nova. Os concellos que superan o 12,5 %
de menores de dezaseis anos representan

L, . . Piramide de Poboacion da Area Metropolitana de Vizo
0 22,2 %, e estan localizados no eixo que no 2006

Os concellos nos que a proporcion de

menores de dezaseis anos supera o 15%

Na grafica, a pirdmide da area metropolitana de Vigo. A
estrutura de poboacion € caracteristica dunha
suburbanas de Santiago, Vigo, Corufia, sociedade que realizou a transicion demografica.

representan o 7,9%, limitados as areas

Pontevedra, Ourense e concellos do Baixo

Mifo, Salnés, Barco de Valdeorras.

2.2.1 Avellentamento

Fronte & realidade dunha Galicia
dinamica demograficamente aparece a
imaxe de amplas franxas do territorio
que rexistra un profundo
avellentamento. A practica totalidade
dos concellos das provincias interiores
presentan un indice de avellentamento

por riba do 30%. Na franxa litoral,

vense afectados boa parte dos

concellos situados na Dorsal Meridiana.

_ o 3 O avellentamento poboacional agravase naqueles casos
Esta realidade € ainda mais grave en nos que amplas franxas de poboacién superan os 80 anos.

concellos como Ourol e Muras, no

norte lugués, a zona da Ulloa e do val do Sil, terras de Caldelas e comarcas sur-orientais. onde o
indice de avellentamento supera o 37,5%. A crise demografica destes municipios vaise ver
agravada a curto-medio prazo, incrementandose mais a desvitalizacion destes territorios, debido a
alta porcentaxe de poboacion por riba dos oitenta anos. O 36,8% dos concellos galegos conta con
mais do 10% da sua poboacion por riba desta idade. Na maioria son concellos localizados no
interior do pais. A problematica acentuase polas necesidades sociais derivadas por se tratar de

persoas que viven soas ou forman parellas nas que os dous membros son de avanzada idade.

2.3 AINMIGRACION NA REALIDADE GALEGA

Despois dun século de protagonismo emigrante, Galicia converteuse en pais receptor de
inmigrantes e emigrantes retornados. Esta mudanza de tendencia debémola vincular cos procesos
de globalizacion e internacionalizacion e o avance econdmico do Estado, que converteron Galicia
nun centro receptor de inmigracion estranxeira de tipo econémico. Na actualidade, o noso pais
ocupa o oitavo posto estatal en numero de persoas inmigrantes residentes. En 2008 habia 85618
inmigrantes, o que representa 0 2,92 % da poboacion galega.

O fendmeno migratorio adquire maior notoriedade a partir de mediados dos noventa. A presenza
de poboacion inmigrante repercute no crecemento da poboacién galega, axudando no

rexuvenecemento da estrutura da poboacion. Entre 1996 e 2007 a tendencia de evolucion da

poboacion galega sufriu un punto de inflexiébn e mostraba signos de crecemento superando as
etapas de estancamento que protagonizaron as décadas anteriores.

A orixe da poboacién que chega a Galicia é diversa, destacando a presenza de persoas
procedentes de Portugal, con mais de 15000 efectivos. Séguenlle os procedentes de Colombia
con preto de 10000. A seguir aparece o continxente de persoas orixinarios de paises como
Marrocos, Romania, Brasil que se situan entre as 6000 e 5000 persoas.

No contexto xeografico de Galicia a poboacion inmigrante aparece concentrada na franxa
atlantica. Na distribucion
territorial destaca o continxente
localizado na Corufia con 32152
persoas rexistradas. Segue en
numero Pontevedra con 29890
persoas. Nas provincias do
interior rexistrase unha menor
presenza de poboacién
inmigrante. En Ourense e Lugo
localizanse 12781 e 10795
persoas respectivamente.

A poboacion inmigrante aparece

concentrada nas urbes do pais

onde se localiza o 47,49% dos

estranxeiros. Vigo é a cidade con

A presenza de poboacion inmigrante vaise facendo presente
maior numero, rexistrando cada vez mais na realidade econdmica do pais. Na imaxe,
marifieiros nun pesqueiro galego.

11.000 inmigrantes. En

importancia destacan tamén os

concellos localizados no espazo periurbano das cidades como Oleiros, Ames, Cangas ou Porrifio,
e vilas comarcais con actividade industrial ou comercial como Carballo, Monforte.

A estrutura da poboacion inmigrante estd formada por un 51,61% de homes e 48,39% de
mulleres. Predominan aqueles que se atopan en idade activa. S6 0 24 % superan os 65 anos. A
poboacién inmigrante desenvolve a sua actividade en sectores econémicos como a hostalaria, o
servizo doméstico, a venda ambulante e o comercio e reparacions.

Na realidade galega é preciso sinalar tamén a existencia da figura do emigrante retornado. En
2002 o numero de emigrantes galegos que retornaron a Galicia foi de 10.050 persoas o que
converte a Galicia na primeira comunidade no numero de emigrantes retornados. Son na maioria

persoas de idade que retornan unha vez finalizada a sua vida laboral no pais de acollida.

3. 0 PROCESO DE URBANIZACION E A MODIFICACION DO
POBOAMENTO

Durante a primeira metade do século XX, Galicia estaba caracterizada por unha marcada
identidade rural, onde as cidades aparecian desconectadas do resto do territorio. A estrutura
produtiva estaba integrada por unha maioria de poboacion activa traballando no sector agrario.
Entre 1900 e 1950 a poboacion que traballaba
nas actividades agrarias pasou de representar o
86% ao 72%. O sistema agrario estaba baseado
no autoconsumo a partir dun policultivo intensivo
en explotacions familiares modestas. As relacions
espaciais estaban reducidas ao ambito da
freguesia ou de varias freguesias ampliada
esporadicamente ao ambito comarcal por motivos
comerciais, nomeadamente feiras. A partires de

1960 comezan a se notar mudanzas, tanto nas

caracteristicas sociais, como nas econdmicas e
territoriais. Por unha banda, producese a crise do O poboamento rural protagonizaba, no inicio do
século XX, a realidade territorial de Galicia.
mundo rural tradicional, que supuxo unha
transformacion da agricultura de autoconsumo
cara unhas explotacions de tipo capitalista. Ao tempo, van continuar os movementos migratorios
desde mediados dos anos 1950 ate 1973. Por ultimo, a industrializacion polarizada en poucos
nucleos e impulsada desde o exterior e a terciarizacién da sociedade aceleran o proceso de
mudanza socioecondmica do pais. Tamén cofieceron un progreso notabel os sistemas de
transporte e comunicacions.
Estes aspectos incidiron na concentracion da poboacién nas cidades e nalgunhas vilas
importantes ao longo dos anos 1960 e 1970. Entre 1980 e 1990 desenvolveuse un proceso de
periurbanizacion, que se fai palpabel nunha desaceleracién do crecemento demografico das
cidades, debido ao deterioro da calidade de vida que se produce nelas, e a presion sobre o solo
expulsa habitantes cara o territorio limitrofe, clases altas e clases medias e baixas en diferentes
espazos residenciais ou cidades dormitorio. Ambas circunstancias favorecen o crecemento dos
municipios periféricos das cidades. A irrupcion desta fase do proceso de urbanizaciéon apréciase
no territorio galego a partir de mediados dos anos 80 nas proximidades da Corufia e Vigo. As

porcentaxes da poboacion concentrada en nucleos de mais de 5000 e 20000 habitantes

incrementaronse notabelmente entre os anos 1970 e 1991. Hoxe o 69,3 % da poboacién galega
vive en nucleos de mais de 5000 habitantes.
O resultado de todas estas mudanzas foi a reestruturacion da organizacion do espazo, que se

debe entender agora desde unha léxica urbana, pero que estabelece unha clara dicotomia entre

Desde os anos 60, Galicia vive un proceso de urbanizacion das
sUas estruturas territoriais. Na imaxe, a cidade de Vigo neses
anos.

un pequeno espazo moi dinamico, préximo ao litoral, que concentra a boa parte da actividade
econdmica e da poboacion e o resto do territorio, o interior, ainda cun marcado acento rural.

Féra deste eixo costeiro occidental moi poucas areas conseguiron manter un certo dinamismo
demografico, exceptuando as capitais provinciais orientais e algunhas vilas distribuidas de xeito
regular polo territorio, especialmente aquelas que se sittan nas vias de comunicaciéon que
conectan Galicia con Espana, Monforte, Verin, Sarria, Melide, Mondofiedo. Destacar o dinamismo
de areas como o enclave mineiro industrial das Pontes, a comarca de Valdeorras favorecida pola
puxanza economica que supdn a extraccion e transformacion da lousa e a Marifia luguesa
vinculada ao complexo de Alumina e ao desenvolvemento pesqueiro de Burela e Celeiro.

O resto do espazo galego amosa unha constante perda de efectivos de poboacién debido a unha

estrutura demografica na que predominan abrumadoramente as idades avanzadas.

3.1 IMBRICACION RURAL-URBANO: RURURBANO

A tradicional division entre cidade e campo hai algun tempo que foi substituida por nociéns como

o de "continuo rural-urbano". As dinamicas de crecemento e mobilidade xunto coas

transformacions econémicas facilitaron a expansion do urbano sobre o territorio. Falase de areas
periurbanas ou rururbanas para designar esta nova realidade. Fronte & imaxe da cidade clasica
compacta, aparece unha cidade difusa que presenta morfoloxias heteroxéneas. Caracterizase por
presentar un estado de urbanizacion precario, onde os espazos terciarios e industriais aparecen
misturados con usos residenciais, e con formas de edificacion de diversa tipoloxia. A ocupacion
territorial caracterizase por presentar densidades elevadas superando 5000 hab/km?. Asi acontece
en Vigo con parroquias como Cabral e Beade que rexistran 7400 e 5200 hab/km?
respectivamente.

A actividade da poboacion residente esta claramente vencellada a feitos urbanos, son maioria a
poboacién ocupada no sector secundario e terciario, € non no sector agrario.

En Galicia esta simbiose entre o rural e urbano faise especialmente significativo nas periferias das
cidades de Vigo e A Corufa. Xunto o forte crecemento das setes cidades principais durante a
segunda metade do século XX, desde a década dos 80 obsérvanse fendmenos de
periurbanizacion nas inmediacions das urbes ou en determinados espazos litorais. Asi tamén nas
outras cidades do corredor atlantico - nas rias de Ferrol, Betanzos; no contorno sur de Santiago,
no litoral da ria de Arousa, no contorno de Pontevedra detéctase a proliferacién dos recentes
crecementos puntualmente urbanos, na sua maioria dispersos, producidos nos ultimos 30 anos.
Caracterizase plenamente a emerxencia e a consolidacién dunha cidade difusa. Os mellores
exemplos deste proceso de periurbanizacion afectan ao entorno da Coruha-Ferrol e Vigo-
Pontevedra, onde comarcas como As Marifias, Val Mifor, Morrazo vironse afectadas por unha

dinamica de construcién, radicacion de industrias e crecemento demografico.

4. A PROBLEMATICA MEDIOAMBIENTAL NOS ESPAZOS URBANOS

As aglomeracions urbanas estan na orixe de numerosas problematicas ambientais. O modelo de
vida urbano, estruturado sobre a base dun constante consumo de recursos e enerxia, provoca un
elevado impacto sobre o medio natural. Entre os principais impactos ambientais en areas urbanas
encéntranse a polucion atmosférica, a contaminacién por augas residuais e a xestién dos residuos
sélidos urbanos. No referido a polucion atmosférica, como principais responsabeis desta polucion
podemos sinalar o denso trafico das areas urbanas e as instalaciéns industriais, que emiten &
atmosfera alta cantidades de mondxido de nitroxeno, mondéxido de carbono, chumbo. A polucién
atmosférica é responsabel de innumeros problemas que afectan os habitantes urbanos como son
alerxias, doenzas respiratorias, cardiopatias. Ao tempo acentuan problemas ambientais globais

relacionados coas chuvias acidas, a destruciéon da capa de ozono ou o efecto invernadoiro.

Nas cidades galegas, o trafico de automadbiles é a principal causa de deterioracion da calidade do

A falla dunha rede de transporte publico determina que
os vehiculos privados sexan o principal medio de
transporte nas areas urbanas galegas.

aire. Nos centros urbanos de cidades como
Vigo e A Corufa rexistranse concentracions
de gases contaminantes, como o didéxido de
nitréxeno, por riba dos valores
recomendados. En 2007, os automobiles
emitiron un millén de toneladas de CO? &
atmosfera nos ambitos urbanos galegos. O
trafico representa o 40 % das emisions por
estrada.  Outros  aspectos  negativos
derivados do exceso de trafico nas cidades
son a contaminacién acustica, a ocupacién
do espazo publico ou o perigo de
accidentes, que fan do trafico unha das

principais causas da deterioraciébn na

calidade de vida no ambito urbano. Para atallar a problematica derivada dos vehiculos privados

proxéctase o incentivo do uso dos transportes publicos. Galicia
rexistra baixos indices no uso deste tipo de transportes. Como
media o galego realiza 23 viaxes en bus ao ano, unha cifra por
debaixo da media estatal con 41 viaxes por habitante. A Corufia

e Vigo concentran 64% dos usuarios do transporte publico.

Por outra parte, nos espazos urbanos producense problematicas
debidas a contaminacion por augas residuais con altas
concentracibons en materia organica e contaminantes
microbioloxicos. A localizacion das maiores concentracions
urbanas preto da costa acentlia o impacto dos verquidos,
nomeadamente no interior das rias. Para evitar o impacto das
augas residuais construense redes de saneamento e estaciéns
depuradoras, ali as augas residuais son tratadas mediante

procesos fisico-quimicos antes do seu verquido ao mar.

Nas  areas urbanas, a
depuracion das augas faise a
través das redes de
saneamento, que conducen as
augas residuais ate as
estacions depuradoras.

Por ultimo, sinalar o impacto xerado polos residuos soélidos urbanos. Estes conforman o 50% do

total dos residuos en Galiza, e ademais dos producidos nos fogares, tamén, hai que incluir

residuos industriais de todo tipo, residuos inertes (como cascallos e entullos). O principal sistema

de xestion de residuos en Galicia € o da empresa publica SOGAMA, que trata o lixo da maioria
dos concellos do pais. A incineracion é o método de tratamento empregado para boa parte dos
residuos que producen os galegos. Para a xestion do papel, o vidro e os envases de plastico esta
estabelecido un sistema de contedores diferenciados que permite a sua posterior reciclaxe.
Existen tamén sistemas de tratamento que priorizan a compostaxe de residuos organicos, este

modelo esta funcionando na area da Corufia e na comarca de Noia.

5. ATRANSFORMACION DO POBOAMENTO RURAL

A estrutura dos asentamentos rurais de Galicia, como tamén a sua distribucion espacial, estan
experimentando mudanzas ou remodelacions profundas. Novas vivendas salpican cada vez mais
0 espazo rural; e moitos camifios rurais téfiense convertido en pistas xunto as que proliferan
parcelas edificadas con vivendas, comercios, pequenas industrias. Esta nova realidade é
perceptibel nas tipoloxias e materiais das vivendas que profileran e no artellamento dos espazos
rurais.

No que respecta a vivenda, as mudanzas afectan tanto aos materiais de construcién, con maior
protagonismo para o ladrillo, como ao
aspecto externo. Nos ultimos anos hai
unha tendencia a unha
homoxenizacion dos mesmos.

A vivenda vai ser s6 para uso
humano, quedando as cortes do
gando e as edificacions destinadas
para usos agrarios illadas da
edificacion principal. Mais estas
transformacions chegan a vivenda

tradicional con alteracions das suas

estruturas, por veces queda

abandonada ou destinada para usos

agrarios construindose ao seu carén Naquelas areas rurais mais afastadas consérvanse ainda as
) estruturas de poboamento rural tradicionais, como nesta
unha vivenda nova. aldea da montafia luguesa.

Estas melloras repercuten na calidade

de vida da poboacion rural, mais alteran as caracteristicas da vivenda e o poboamento rural. As
casas de recente construcion localizanse de xeito incontrolado polo territorio. O numero de casas
illadas é cada vez maior; e ate se constrie sobre terreos de excelente calidade agricola, lugares

onde antes nunca se construiria. A trama tradicional dos poboamentos desdibuxase. Por outra

banda, a falla de aplicacién da normativa urbanistica en numerosos concellos favorece o
desenvolvemento destas practicas. As mais das veces son vivendas de residencia secundaria,
cuxos propietarios poden ser emigrantes retornados ou orixinarios da comarca que habitan nas
cidades e se desprazan na fin de semana ou nas vacacions. Existen tamén vivendas ocupadas
por residentes permanentes, que traballan nas cidades ou vilas proximas no sector secundario ou
terciario. Nos ultimos tempos proliferaron no rural galego pequenas urbanizaciéns residenciais.
Nas areas rurais, onde estes procesos acadaron maior amplitude a estrutura tradicional dos
asentamentos rurais aparece difuminada.

As causas destas mudanzas son complexas. Resimese nos procesos que desde hai 40 anos vén
experimentando a estrutura econdmica de Galicia, con perda de peso das actividades vinculadas
ao sector primario, e maior peso do sector secundario e terciario. A maioria da poboacién activa
traballaba na agricultura e actividades relacionadas con ela até os anos sesenta. Desde entdn
acelerouse o retroceso que se vifia dando progresivamente desde comezos do século XX.

A expansion espacial destas actividades afectou a areas consideradas eminentemente rurais.
Como consecuencia desta dinamica os habitos de vida rural asimilan xeitos propios do urbano
mais profundamente que no pasado. As modas no vestir, as diversidons e lecer, o réxime alimentar
tenden a se asemellar os das cidades.

Esta realidade acada a sua fase mais estrema nas proximidades dos ambitos urbanos de Vigo e A
Corufia, onde é dificil precisar con exactitude onde termina o agro e comeza a cidade. Estas areas
rururbanas tenden a se expansionar e ocupar espazos cada vez maiores.

Outro sector profundamente transformado é a costa galega, especialmente a que ofrece mellores
condicions para o turismo estival. Construironse novas edificacions que permanecen baleiras o
resto do ano e s6 son ocupadas durante o periodo estival. Estas novas construcions responden a
patréns standard de edificacion, son na sua maior parte chalets cun estilo arquitecténico que se
pode atopar noutras localizacions turisticas fora de Galicia. A localizacion altera as pautas
tradicionais de asentamento pola sua multiplicacion en calquera lugar da costa, podendo mesmo
formar nucleos de poboamento novos. A estrutura interna resposta mais a pautas urbanas e non
rurais.

O trazado de novas vias de comunicacién, ou mesmo a alteracién dos camifios antigos é outro
elemento de transformacién do poboamento rural. En toda Galicia, a maioria das novas vivendas
localizanse preferentemente preto dalgunha via de comunicacion. Proliferan as vivendas illadas e
as entidades de estrutura en lifia, con casas dispostas de xeito case continuo a unha ou ambas
bandas da estrada. Este fendmeno acada a sua maior intensidade nas principais vias de
comunicacién. En menor intensidade desenvdlvese naquelas vias secundarias proximas das

cidades. Afacilidade de acceso é valorada polos habitantes da cidade que adquiren unha vivenda

secundaria no rural. A mellora da rapidez dos medios de transporte e desprazamento segue a ser

un dos principais axentes de urbanizacion das areas rurais.

6. COMARCALIZACION

As caracteristicas do poboamento e a fragmentacidon do relevo determinaron que en Galicia a
comarca constitua un elemento basico na organizacion territorial. Presente historicamente no uso
popular, a comarca en Galicia non tivo recofiecemento xuridico ate recentemente. No estatuto de
autonomia de 1981 recofiécese a comarca como unha entidade local propia de Galicia.

Toda comarca pola sua propia natureza é un ambito espacial que ten como trazo definitorio a
cohesién interna. Certo sentido de pertenza, "consciencia territorial colectiva", raizame local.
Artéllanse redes locais consolidadas. Tradicionalmente as denominacions comarcais obedecian a
factores historicos, razéns xeograficas. A designacién de numerosas vilas como cabeceiras
comarcais aparecia vinculado co protagonismo adquirido pola sua localizacion, en moitos casos
nas encrucilladas das redes de camifios e estradas ou por ser centros de actividades econémicas
como mercados e feiras.

Ainda que a division de Espafa en partidos xudiciais durante o século XIX serviu para configurar e
fixar unha estrutura comarcal, non foi ate o ano 1997 en que se elaborou un mapa das comarcas
que divide o territorio en 53 comarcas.

Nos territorios occidentais, onde se desenvolve unha rede urbana mais desenvolvida e unha
densidade de poboacion maior, as comarcas son pequenas en superficie (440 km? de media) mais
concentran maior poboacion. Na zona oriental as comarcas presentan como caracteristica un
maior tamario (entre 600 e 740 km?) pouco poboadas e en fase de retroceso. No Ultimo terzo do
século XX, as dinamicas urbanas desenvolvidas en partes do pais impuxéronse sobre comarcas
xeograficas historicas. En Lugo, o caracter rural permite o mantemento estabel das relacions
territoriais, sendo determinante a delimitacion dos antigos partidos xudiciais e a area de atraccion
das principais feiras e mercados. En Ourense, o dominio dunha topografia montafiosa na
estruturacién do territorio serve de marco natural & division comarcal. O illamento xeografico
derivado favoreceu a consolidacién de grandes comarcas naturais. A nova rede de estradas e vias
rapidas determinou a ampliacion das areas de influencia das cidades e das vilas, rompendo o
illamento en que se atopaban moitos lugares.

No litoral das Rias Baixas, a organizacion comarcal asenta na historia e as principais comarcas
estiveron vixentes ao longo do tempo. En todo este espazo existe unha forte diferenciacion
xeografica, historica e socioecondmica entre comarcas interiores e litorais. O proceso de
urbanizaciéon que se vive ao redor da cidade de Vigo, esfuminou en parte estruturas comarcais

préximas.

